
BENGKEL STRATEGI PENUKARAN TESIS KEPADA BUKU ILMIAH TINGKATKAN
PASARAN BUKU RUJUKAN

UUM ONLINE: Sebanyak 29 manuskrip karya ilmiah berjaya dihasilkan pada Bengkel Strategi
Penukaran Tesis kepada Buku llmiah anjuran UUM Press yang diadakan di Hotel HIG
Langkawi, baru-baru ini.

Manuskrip tersebut dihasilkan oleh 31 peserta dari pelbagai universiti awam yang menyertai
bengkel tersebut yang mana Dr. Halim Razali dari Institut Penyelidikan Tenaga Suria (SERI),
Universiti Kebangsaan Malaysia (UKM) telah berkongsi teknik penukaran tesis kepada buku
ilmiah sepanjang bengkel berlangsung.

Dr. Halim berkata, penghasilan sesebuah buku ilmiah daripada tesis memerlukan komitmen
yang tinggi dan kreativiti supaya tesis dapat ditransformasikan kepada buku yang dapat
difahami pembaca.



“Penghasilan buku daripada sebuah tesis merupakan satu keperluan kerana jumlah buku
rujukan daripada kajian ilmiah dalam pasaran amat membimbangkan bagi sesetengah bidang
subjek.

“‘Dengan menggunakan kaedah Halim Razali Strategic Theory (HRST) ini dapat memudah
dan mempercepatkan penukaran tesis kepada buku ilmiah,” katanya yang pernah memenangi
pelbagai anugerah penulisan buku ilmiah.

Selain UUM, antara universiti awam lain yang turut serta adalah dari Universiti Sains Malaysia
(USM), Universiti Pendidikan Sultan Idris (UPSI), Universiti Teknologi MARA (UiTM), Universiti
Tun Hussein Onn Malaysia (UTHM), Universiti Pertahanan Nasional Malaysia (UPNM),
Universiti Malaysia Pahang (UMP) dan Kementerian Pendidikan Malaysia (KPM).

